
Pou Piblikasyon Imedya: 29/10/2025 GOUVENE KATHY HOCHUL

GOU\!ENE HOCHUL ANONSE DE PWOJE RESTORASYON PAVAJ AKSELERE
ENPOTAN KI PRAL KOMANSE NAN KONTE WESTCHESTER ANE PWOCHEN
NAN

Pwojé rezistans ki ajoute nan pwogram pavaj NYSDOT Hudson Valley a pral refé
sifas wout yo epi amelyore sikilasyon sou State Routes 133 ak 100B

Gouvené Kathy Hochul te anonse jodi a ke Depatman Transpo Eta Nouyok (New York
State Department of Transportation, NYSDOT) la pral ajoute de pwoje pavaj enpotan
nan pwogram pavaj Hudson Valley li a ane pwochén sou de wout vital nan Konte
Westchester, sa ap akselere yon envestisman pou retabli pavaj la epi amelyore trafik
sou twonson kle yo nan State Routes 133 ak 100B yo. State Route 133 bay yon
koneksyon vital pou pasaje yo ak Taconic State Parkway la epi li bay akse kle nan gwo
rezo transpo Westchester a, pandan ke State Route 100B a sévi kom yon wout lokal
enpotan, li bay akse ak korido transpo no/sid kle ant Vil Nouyok ak Vale Hudson pou
sikilasyon machandiz ak komes.

"Nouyok ap prepare wout nou yo epi li ap bay chofé yo yon vwayaj ki pi dous nan yon
vites ki pi rapid pase avan", Gouvéne Hochul te deklare. "Sa yo se wout enpotan nan
Konte Westchester ke plizye milye vwayaje depann sou yo chak jou, epi nou kontan
akselere pwojé sa yo nan pwogram pavaj DOT Eta Nouyok ane pwochén nan. Vwayaje
yo ak rezidan yo te pale, epi n ap koute — chofé yo ka espere yon vwayaj pi dous ane
pwochen."

Gras a yon envestisman enpotan Senaté Andrea Stewart Cousins te fe an
kolaborasyon avek opinyon moun ki gen entere nan kominote a, yo pral refé sifas
seksyon enpotan nan wout eta sa yo ane pwochén.

Travay la gen ladan yon seksyon 4 km (2.5 mil) sou State Route 133, ant Pleasantville
Road ak State Route 100, nan Vilaj Ossining ak Vil Ossining ak New Castle, Konte
Westchester.

Pwojé a gen ladan | tou yon pwoje pou refe sifas yon twonson 2 km (1.4 mil) nan State
Route 100B a soti nan State Route 9A, ke yo rele tou Saw Mill River Road, rive nan
Sprain Brook Parkway nan Vil Greenburgh, Konte Westchester.



Chak pwoje pral gen ladan ranplase pave ki deja egziste a, epi refé sifas pave ki egziste
a ak yon kouch asfalt ki ranfose ak fib ki dire pi lontan, ki pi dirab epi k ap minimize fisi
yo. Yo pral ajoute yon bann ki make ak penti epoksi reflektif tou pou ogmante vizibilite
makak pave yo pandan tanpeét yo.

Anplis de sa, yo pral amelyore siyal trafik ki sou State Route 133 nan Campwoods
Road, yo pral ajoute yon nouvo pasaj pyeton, epi yo pral fé entéseksyon an konfom ak
enstriksyon Lwa sou Ameriken ki Andikape (Americans with Disabilities Act, ADA)
aktyél la. Amelyorasyon drenaj yo pral enkli tou nan pwojé a pou amelyore entegrite
wout yo, kontwole ewozyon epi jere ekoulman dlo lapli.

Pwoje sa yo fet nét selon estanda enjenyé yo epi NYSDOT pral komanse konstriksyon
pandan sezon pavaj ane pwochén nan. NYSDOT pral minimize enpak yo sou piblik Ia,
epi pifo travay yo pral fet pandan lannwit, epi femti yon sél liy pandan operasyon pavaj
yo. Pwoje sa yo prevwa pou fini nan fen sezon konstriksyon 2026 la, epi yon seksyon
nan State Route 133 la ka kontinye jouk nan 2027.

Komise Depatman Transpo Eta Nouyok, Marie Therese Dominguez, te deklare,
"Vale Hudson gen kék nan wout ki pi ansyen e ki pi itilize nan Eta Nouyok la. Lé
Gouvene Kathy Hochul rekonet sa, li demontre angajman li pou renove wout Nouyok yo
avek envestisman istorik k ap amelyore sekirite epi k ap bay vwayajé yo plis konfo nan
tout eta a. Le nou ajoute de pwojé pavaj Hudson Valley ki tré enpotan sa yo nan
pwogram kapital ane pwochén nan, n ap pouse angajman sa a nhan yon ot nivo - nou
toujou ap chéche reponn a bezwen pasaje lokal yo."

Lide Majorite Sena a, Andrea Stewart-Cousins, te deklare, "Envesti nan enfrastrikti
ki an sekirite epi ki fyab se youn nan pi gwo priyorite mwen yo depi lontan. Finansman
mwen te jwenn pou refé sifas State Route 133 ak 100B yo pral amelyore sekirite,
diminye konjesyon, epi asire vwayaj pi fasil pou plizyé milye rezidan Westchester ak
pasaje ki depann sou wout enpotan sa yo chak jou. Mwen remesye Gouvene Hochul ak
Depatman Transpo a pou patenarya yo pandan n ap kontinye envesti nan rezo transpo
nou an epi kenbe Westchester an mouvman."

Manm Asanble MaryJane Shimsky, te deklare, "Vwayaje sou Wout 100B (Dobbs
Ferry Road) nan Vil Greenburgh vin tounen yon eksperyans difisil pou chofé yo, epi yon
defi pou moun ki itilize wout otobis konte sa a pou navige. Sou demann mwen, mwen
menm ak anplwaye mwen yo te kondui sou wout la avék reprezantan rejyonal DOT yo
nan mwa septanm nan pou diskite sou nesesite evidan pou reparasyon li. Mwen kontan
anpil we yo akselere reasfasaj 100B a pou ane pwochén. Mwen remésye Gouvené
Hochul ak koleg nou yo nan DOT paske yo te fé pwojé sa a ki te telman nesese a
avanse."

Sipévize New Castle, Victoria Tripp, te deklare, "Mwen pwofondman rekonesan anvée
Gouvene Hochul, Lidé Majorite Sena a Andrea Stewart-Cousins, ak Komisé Dominguez
paske yo te rekonét nesesite kritik pou restore posyon enpotan nan State Route 133 ak
100B yo e, konsenan New Castle an patikilye, paske yo te reponn ak enkyetid kominote



nou an lé yo te akselere restorasyon pave sou seksyon 4 km (2.5 mil) Route 133 a.
Korido sa a sevi kom yon koneksyon vital nan katye rezidansyéel nou yo, kote fanmi ak
timoun ki gen laj lekol bezwen yon enfrastrikti transpo ki an sekirite e byen antreteni.
Mwen remeésye tou Senate Pete Harckham, Manm Asanble Chris Burdick ak Dana
Levenberg, Egzekitif Konte Westchester Ken Jenkins, ak Lejislate Konte a Vedat Gashi
pou sipo san fay yo, ki reflete pouvwa patenarya ak rezidan yo ki te mobilize atrave
Rezo Aksyon Somerstown Road ki reprezante plis pase 200 fanmi lokal yo, ak defans
dwa Komisyon Konsey Vil New Castle ak Ossining lan. Gras a kolaborasyon tout moun,
nou ka espere wout ki pi an sekirite ak koneksyon ki pi solid pou tout moun k ap viv epi
k ap vwayaje nan kominote nou an."

Sipévize Vil Greenburgh la, Paul Feiner te deklare, "Mwen telman rekonesan ke
NYC pral refé sifas 100 B ane pwocheén. Gras a efo Gouvéne Hochul, Senate Cousins
ak sipo Depite Shimsky, yo te re-asfalte yon kantite wout eta nan denye ane yo: Central
Ave, Saw Mill River Road epi kounye a Knollwood Road. Li enpotan pou adrese
enfrastrikti a. Mwen kontan NYC ap bay sa atansyon yo."

Majistra Ossining, Rika Levin, te deklare, "Nou pwofondman rekonesan anve
Gouvené Hochul ak Depatman Transpo Eta Nouyok la paske yo te bay priyorite ak
resifasaj Route 133 a. Envestisman sa a pral amelyore sekirite, amelyore transpo chak
jou yo, epi ranfose koneksyon Ossining ak rezo transpo Hudson Valley a an jeneral."

Enfomasyon sou Depatman Transpo

Se misyon Depatman Transpo Eta Nouyok pou founi yon sistém transpo ki an sekirite,
fyab, ekitab, ak rezistan ki konekte kominote yo, amelyore kalite lavi, pwoteje
anviwonman an, epi sipote byennet ekonomik Eta Nouyok.

Lavi yo andanje; ralanti epi mete nou sou kote pou travaye otowout yo!
Pou plis enfomasyon, jwenn nou sou Facebook, swiv hou sou X oswa Instagram, oswa
vizite sitweb nou an. Pou jwenn dénye enfomasyon sou sikilasyon, rele 511, vizite

www.511NY.org oswa telechaje aplikasyon mobil 511NY la gratis.

